He rauemi aromatawai ā-roto Ngā Toi Puoro 1.5A v1 mō te Paerewa Paetae 91702
TĀ TE ĀKONGA WHĀRANGI


He Rauemi Aromatawai ā-Roto – KUA MŌNEHU
Paerewa Paetae Ngā Toi Puoro 91702: Te whakamahi hangarau matihiko hei whakawhanake whakaaro toi i roto i ngā toi puoro
Te Kaupapa Ako: Ngā Toi Puoro 1.5A v1
Te Ingoa o te Rauemi: He Pātaka Waiata, He Pātaka Kōrero
Whiwhinga: 4
Tohutohu mā te Ākonga

Te Horopaki
Kei te whakaritea tētahi kōpae puoro o ngā waiata o te kura, ā, kua tonoa mai ngā ākonga o tōu akomanga kia hopu i ētahi waiata. 
Ka mahi takirōpū ki te kōwhiri, ki te hopu i tētahi waiata mā te mīhini hopu reo. Kei a koutou te tikanga ko tēhea waiata, te pēhea o te tuku me te hopu i te waiata, tae noa ki te whakaritenga o te waiata. 
Ka aromatawaingia koe i tāu whakamahi i ngā hangarau matihiko hei hopu, hei whakarite i tētahi waiata mō te kōpae waiata.   
Hei Mahi
Kōwhiria tētahi waiata e tika ana mō te kōpae, ahakoa he waiata nō mua, ahakoa he titonga hou rānei. Whakaritea mā wai ia wāhanga o te waiata, arā, he wāhanga taonga puoro pea, he wāhanga takitahi pea, he wāhanga tira pea. 

Hopukina te waiata mā te mīhini hopu reo. Mā koutou anō ngā wāhanga katoa o te waiata e tuitui kia hanga ngātahi ai, kia pai ai ngā iere, te manawataki, te oro anō hoki.  
Taunakitanga: Ngā Toi Puoro 91702 He Pātaka Waiata, He Pātaka Kōrero
	Taunakitanga mō te Paetae 
	Taunakitanga mō te Kaiaka 
	Taunakitanga mō te Kairangi 

	Te whakamahi hangarau matihiko ki te hopu, ki te whakarite i tētahi waiata.
Ka whakamahi i ngā momo pūkenga, ngā huānga, ngā tukanga toi me ngā hangarau matihiko kia hopu i tētahi waiata.
Ka whakamārama i te wāhi ki ngā hangarau matihiko ki roto i ngā toi puoro.
	He kaiaka te whakamahi hangarau matihiko ki te hopu, ki te whakarite i tētahi waiata.

Ka whakawhānui i te māramatanga ki te tikanga o ngā hangarau matihiko hei whakawhanake i ngā ariā toi.
Ka whakamātau i ngā tikanga hangarau matihiko kia whaitake ai ngā mahi toi ka puta. 

	He kairangi te whakamahi hangarau matihiko ki te hopu, ki te whakarite i tētahi waiata.

Ka whai māramatanga ki te whakamahi hangarau matihiko i ngā mahi toi.
Ka puta ngā taha rerehua kia pai ai te whakamahi i ngā hangarau matihiko.
Ka tau te āhua o te tuku i ngā pūkenga kia hāngai ai ki ngā horopaki huhua noa.

